
Εὐχaὶ ὑπὲρ τῶν διαγωνιζομένων μαθητῶν 

στὰς Πανελληνίους Ἐξετάσεις 

 

Πάτερ ἄναρχε, ἡ πηγὴ τῆς ζωῆς καὶ πάσης ἀγαθοδωρίας, ἐξ 

οὗ πᾶσα κτίσις ἐκ τοῦ μηδενὸς εἰς τὸ εἶναι συνίσταται, ὁ 

μοσμήσας τὸν ἄνθρωπον κατ᾿ εἰκόνα σὴν καὶ ὁμοίωσιν, ἡ πηγὴ 

τῆς σοφίας καὶ τῆς γνώσεως, ἐξαπόστειλον τὴν Χάριν σου τὴν 

φωτιστικὴν ἐπὶ τὸν δοῦλόν σου .... καὶ ἀξίωσον αὐτὸν 

καραποφορῆσαι εἰς ἑκατὸν τὴν ἄχρι τοῦδε γνωστικὴν 

ἐπιμέλειαν καὶ φροντίδα εἰς τὰς ἐπὶ θύραις πανελληνίους 

ἐξετάσεις, ὅπως ἐπιτυχὼν καὶ χαίρων δοξάσῃ τὴν μεγάλην καὶ 

προσκυνητήν σου δύναμιν σὺν τῷ μονογενεῖ  σου Υἱῷ καὶ τῷ 

ζωοποιῷ σου Πνεύματι. ᾿Αμήν. 

Δέσποτα Κύριε ᾿Ιησοῦ Χριστὲ ὁ Θεὸς ἡμῶν, ἡ Σοφία καὶ 

Λόγος τοῦ Πατρός, τὸ Φῶς τοῦ κόσμου, τὸ φωτίζον καὶ ἁγιάζον 

πάντα ἄνθρωπον ἐκζητοῦντα τὴν ὑπερφυᾶ χάριν σου, ὁ τὰ ὦτα 

κωφῶν διανοίγων καὶ εἰς εὔλαλα ὄργανά σου μεταποιῶν 

μογιλάλους, ἐξαπόστειλον μικρὰν ἀκτῖνα εὐλογίας ἐπὶ τὸν νοῦν 

καὶ τὴν διάνοιαν τοῦ ἐπικαλουμένου τὴν δύναμίν σου δούλου 

σου... ἵνα ἐπ᾿ ἄριστα ἀποδώσῃ κατὰ τὰς ἐπικειμένας 

πανελληνίους ἐξετάσεις καὶ ἐν εὐγνωμοσύνῃ πολλῇ ἀναπέμψῃ 

σοι τὴν εὐχαριστίαν, σὺν τῷ Πατρὶ καὶ τῷ ῾Αγίῳ Πνεύματι. 

᾿Αμήν. 

Πνεῦμα πανάγιον, θησαυρὲ πάσης οὐρανίου εὐλογίας καὶ 

δωρεᾶς, ὁ τὸν βραδύγλωσσον Μωϋσῆν εἰς νομοθέτην 

θαυμαστὸν μεταποιήσας, ὁ τὸν μειρακίσκον Σολομῶντα 

ὑπεραῤῥήτου σοφίας ἐμπλήσας, ὁ τὸν νεάζοντα Δανιὴλ 

μεγαλύνας τῇ φωτιστικῇ ἐνοικήσει σου ὑπὲρ πρεσβυτέρους 

λαοῦ ᾿Ισραήλ, ὁ ἐκ ποιμένων καὶ ἀροτήρων τοὺς Προφήτας εἰς 

μυνητὰς τῶν δικαιωμάτων σου καλέσας, ὁ τοὺς ἀγραμμάτους 

ἁλιεῖς εἰς πανσόφους θεοκήρυκας καὶ διδασκάλους καὶ 

ἀποστόλους τῆς ᾿Εκκλησίας σου μεταβαλών, ὁ τὰ ἐλλείποντα 

τῶν φιλοτίμως ἐργαζομένων τὰς ἐντολάς σου ἀναπληρῶν, ἐλθὲ 

καὶ σκήνωσον ἐπὶ τὴν καρδίαν καὶ ὁδήγησον τὸν νοῦν καὶ τὴν 

διάνοιαν τοῦ δούλου σου ...., ὅπως, ἅπερ ἔμαθε ἐμπόνως, καλῶς 

ἀποδώσῃ καὶ λάβῃ τὴν χαρὰν καὶ τὸν μισθὸν τῶν φρονίμων 

ἐργατῶν ἐπὶ τῇ ἐπιτυχεῖ συμμετοχῇ αὐτοῦ εἰς τὰς πανελληνίους 

ἐξετάσεις καὶ χαίρων δοξάσῃ τὴν ἀνίκητόν σου δύναμιν, ἅμα τῷ 

Πατρὶ καὶ τῷ Υἱῷ. Ἀμήν. 

 

Κατ᾿ ἰδίαν. 

Παναγία Τριάς, ὁ Θεός μου, σὺ εἶ ἡ πηγὴ πάσης γνώσεως 

καὶ σοφίας. Σοῦ δέομαι ὁ ταπεινὸς δοῦλός σου, ὅπως ταῖς 

πρεσβείαις τῆς ῾Υπεραγίας Δεσποίνης ἡμῶν Θεοτόκου καὶ 

᾿Αειπαρθένου Μαρίας καὶ πάντων τῶν ῾Αγίων σου, φωτίσῃς τὸν 

νοῦν καὶ τὴν πτωχὴν διάνοιάν μου, ὅπως ἀποδώσω καλῶς, ὅσον 

ἔνεστιν, ἅπερ μετ᾿ ἐπιμελείας ἐμπόνου καὶ μελέτης πολλῆς 

ἔμαθον καὶ ἐπιτυγχάνων γένωμαι εὔχρηστον σκεῦος τῇ 

᾿Εκκλησίᾳ καὶ τῷ λαῷ σου, δοξάζων ἐν τῇ ζωῇ μου τὸ σὸν 

προσκυνητὸν ῎Ονομα. ᾿Αμήν. 

 

Συνοπτική. 

Πάτερ ἅγιε, Υἱὲ Μονογενές, Πνεῦμα πανάγιον, ὁ ἐν Τριάδι 

ἀδιαιρέτως προσκυνούμενος καὶ δοξαζόμενος Θεὸς ἡμῶν, 

θησαυρὲ τῆς ζωῆς καὶ πάσης οὐρανίου εὐλογίας καὶ δωρεᾶς, ὁ 

τῇ ἐπισκηνώσει σου τὸν βραδύγλωσσον Μωϋσῆν εἰς νομοθέτην 

θαυμαστὸν μεταποιήσας, τὸν μειρακίσκον Σολομῶντα 

ὑπεραῤῥήτου σοφίας ἐμπλήσας, τὸν νεάζοντα Δανιὴλ 

μεγαλύνας τῇ φωτιστικῇ ἐνοικήσει σου ὑπὲρ πρεσβυτέρους 

λαοῦ ᾿Ισραήλ, ὁ ἐκ ποιμένων καὶ ἀροτήρων τοὺς Προφήτας εἰς 

μηνυτὰς τῶν δικαιωμάτων σου καλέσας, τοὺς δὲ ἀγραμμάτους 

ἁλιεῖς εἰς πανσόφους θεοκήρυκας καὶ διδασκάλους καὶ 

᾿Αποστόλους τῆς ᾿Εκκλησίας σου μεταβαλών, ὁ τὰ ἐλλείποντα 

τῶν φιλοτίμως ἐργαζομένων τὰς ἐντολάς σου ἀείποτε 

ἀναπληρῶν, σοῦ δεόμεθα ὁ Θεὸς ἡμῶν, ἐλθὲ καὶ σκήνωσον ἐπὶ 

τὴν καρδίαν καὶ φώτισον καὶ ὁδήγησον τὸν νοῦν καὶ τὴν 

διάνοιαν τοῦ δούλου σου .... ὅπως, ἅπερ ἔμαθε μελετῶν 

ἐμπόνως, καλῶς ἀποδώσῃ ἐν καιρῷ τῷ δέοντι εἰς εὐεργετικὴν 

καρποφορίαν τοῦ λαοῦ σου καὶ λάβῃ τὴν χαρὰν καὶ τὸν μισθὸν 

τῶν φρονίμων ἐργατῶν καὶ χαίρων δοξάζῃ καὶ μεγαλύνῃ 



Ευχή για διαγωνιζομένους μαθητές  

στις Πανελλήνιες Εξετάσεις 

4 

 

προσκυνῶν τὴν ἀνίκητόν σου δύναμιν εἰς τοὺς αἰῶνας τῶν 

αἰώνων. ᾿Αμήν. 

 

Πληθυντικός 

        Δέσποτα Φιλάνθρωπε Κύριε, ὁ πάνσοφος δημιουργὸς 

ἡμῶν, ὁ πᾶσαν τὴν ὁρατὴν κτίσιν ὑποτάξας καὶ δοὺς τῷ 

ἀνθρώπῳ εἰς διηνεκῆ χρῆσιν καὶ τροφὴν πρὸς συντήρησιν εἰπὼν 

«ἰδού, δέδωκα ὑμῖν πάντα χόρτον σπόριμον σπεῖρον σπέρμα, ὅ 

ἐστιν ἐπάνω πάσης τῆς γῆς, καὶ πᾶν ξύλον, ὃ ἔχει ἐν ἑαυτῷ 

καρπὸν σπέρματος σπορίμου, ὑμῖν ἔσται εἰς βρῶσιν», ἡμεῖς δέ, 

φθόνῳ τοῦ διαβόλου, τῆς δοθείσης ἐλευθερίας καὶ ἐξουσίας 

ταύτης κατάχρησιν ποιούμενοι ἐφεύρομεν ποικίλους τρόπους 

πρὸς καταστροφὴν τῆς ἰδίας ζωῆς ἡμῶν, ὡς τὴν χρῆσιν τῶν 

ναρκωτικῶν οὐσιῶν, καὶ περιπίπτομεν ἀπὸ σφάλματος εἰς 

σφάλμα, στερούμενοι τῆς ἐλευθερίας δι’ ἧς ἡμᾶς Χριστὸς 

ἠλευθέρωσε καὶ γιγνόμεθα δοῦλοι καὶ ὑπεξούσιοι τῆς 

ἀναγκαστικῆς ἐξαρτήσεως ἐξ αὐτῶν.  

Ὅθεν, δεόμεθα καὶ παρακαλοῦμεν καὶ τὸν δοῦλόν σου .... 

εἴτε ἐκ πειρασμοῦ, εἴτε ἐξ ἀβουλίας, εἴτε ἐξ ἄλλου αἰτίου 

εὑρισκόμενον ὑπὸ τὸν ἐπαχθῆ ζυγὸν τοῦτον τῆς ναρκομανίας, 

ἐνίσχυσον καὶ δὸς τὴν ἀποφασιστικὴν θέλησιν καὶ ταχεῖαν τὴν 

ἀπεξάρτησιν καὶ τὴν ἐλευθερίαν, ὅπως ἐφεξῆς χαίρων καὶ 

σωφρονῶν πορεύηται τὴν ζωὴν αὐτοῦ ἐν τηρήσει τῶν ζωοποιῶν 

ἐντολῶν σου ἐν ἀποφάσει ἀκλονήτῳ καὶ ἁγιασμῷ ἀναφαιρέτῳ, 

ἀκατακρίτως μετέχων τῶν ἁγίων σου καὶ ζωοοποιῶν 

Μυστηρίων. Ὅτι σοῦ ἐστιν ἡ ἀήττητος δύναμις καὶ σοὶ πρέπει 

πᾶσα δόξα, τιμὴ καὶ προσκύνησις εἰς τοὺς αἰῶνας τῶν αἰώνων. 

Ἀμήν.  

 


